
IT-TRIBUNAL GHAL TALBIET ZGHAR

Gudikatur
AVV. JULIANA SCERRI FERRANTE

Seduta tal-Gimgha, 13 ta’ Mejju 2022

Talba numru 235/2021SFJ

ELMO INSURANCE LIMITED (C3500)
VS.
PIERRE CIANTAR (257074M)

It-Tribunal:

Ra I-Awviz tat-Talba pprezentat fid-9 ta’ Awwissu 2021 li permezz tieghu s-socjeta attrici talbet li |-
konvenut ikun ikkundannat ihallasha s-somma ta’ elf u tlett mija u tlieta u erbghin Ewro u tmienja u sittin
¢centezmu (€1,343.68) ghar-ragunijiet hemm imfissra;

Ra li I-konvenut gie nnotifikat tramite I-pro¢edura deskritta fl-Art. 187(3) tal-Kap. 12 tal-Ligijiet ta’ Malta;
Ra li I-konvenut ma pprezenta ebda Risposta u ma deher ghal ebda seduta;
Ra |-kapitolu pprezentat mis-socjeta attrici fis-seduta tat-8 ta’ Frar 2022;

Sema’ I-provi, ra d-dokumentazzjoni kollha pprezentata, u ra li I-kawza thalliet ghas-sentenza ghat-13 ta’
Mejju 2022.

Konsiderazzjonijiet tat-Tribunal

ll-konvenut, ghalkemm debitament mgharraf bl-Avviz tat-Talba u nnotifikat skont il-ligi, nagas li jipprezenta
Risposta u naqas ukoll li jidher fxi seduta jew ohra.

It-Tribunal josserva li I-kontumacja wahedha ma titgiesx bhala ammissjoni tat-talba tal-attur da parti tal-
konvenut izda kontestazzjoni tal-istess. Ghalkemm il-konvenut jibga’ kontumaci, dan ma ffissirx li huwa
abbanduna kull ec¢cezzjoni li seta’ jaghmel fil-kawza u ammetta d-domandi. Il-gudikant ghandu jezamina
jekk it-talba hijiex gustifikata independentement mill-kontumacja tal-konvenut (ara Eenici_Insurance
Agency Limited noe vs. Paul Stoner et deciza mill-Qorti tal-Appell [Inferjuri] fit-22 ta’ Novembru 2002).
Il-prova bil-kapitolu ghandha tigi evalwata u megjusa flimkien ma’ kull prova li tkun prodotta.

L-istitut tal-kontumacja hu intiz biss sabiex irazzan I-atteggjament tal-kontumacja u disprezz da parti ta’
min gie citat biex jersaq quddiem il-qorti (ara Kummissarju tal-Artijiet vs. John Curmi deciza mill-Prim’
Awla fil-31 ta’ Jannar 2003).

Siccome I-kontumacja mhijiex ammissjoni izda oppozizzjoni, xorta wahda I-attur irid jipprova l-allegazzjoni
minnu vantata sabiex tirnexxi I-azzjoni tieghu (ara Carmel Schembri vs. Dorianne Zerafa deciza mill-
Prim’ Awla fit-12 ta’ Lulju 2001).

Din il-kawza hija wahda li permezz taghha s-socjeta attrici ged tipprova tiehu lura ammont ta’ flus mill-
klijent taghha (il-konvenut), liema ammont ta’ flus hija kienet obbligata thallas fir-rigward tal-lodo arbitrali
numru M4651/2016 fl-ismijiet Mapfre Middlesea plc et vs. EImo Insurance Limited et. Is-socjeta attrici
spjegat li meta I-Pulizija nvestigaw I-in¢ident stradali li kien jifforma I-mertu tal-lodo relattiv, gie skopert li
Ciantar kien ittiehed fl-Ghassa tal-Pulizija fal Qormi u gie misjub li kellu livell ta’ alkohol oghla mill-
massimu permess. Konsegwentement, huwa tgies li kiser il-kundizzjonijiet tal-polza tal-assigurazzjoni.

It-Tribunal jaghmilha ¢ara li fdan il-kaz, ma Jiet ipprezentata ebda kopja, legali jew informali, tas-
sentenza tal-qorti kompetenti ta’ gurisdizzjoni kriminali versu I-konvenut, u langas hemm xhieda i jistghu
jipprovdu konferma indipendenti Ii fid-data u fil-hin relattiv, il-konvenut verament kellu livell ta’ alkohol
oghla mill-massimu permess.

dirrizulta |i s-soc¢jeta attrici tibbaza I-kawza unikament fuq il-parti tar-rapport tal-Pulizia (NPS
7/Q/2297/2015) li fiha jinghad mill-uffi¢jal li rrediga r-rapport li “...Pierre Ciantar ittiehed gewwa I-Ghassa
ta’ Aal Qormi u sarlu t-test hemm fejn irrizulta 93/mg/100ml.”

Ghalkemm f'dawn il-pro¢eduri specifi¢i, ma tressaq ebda xhud sabiex jikkonferma dan, jirrizulta mill-lodo
relattiv ipprezentat fl-udjenza tal-5 ta’ April 2022 Ii fil-pro¢eduri tal-arbitragg, kien tressaq sabiex jixhed
PS1243 George Polidano li esebixxa I-okkorrenza u qal taht gurament li I-breathalyser test li sar fuq
Ciantar irrizulta fil-pozittiv, jigifieri li Ciantar kien taht I-influwenza tal-alkohol.

Huwa minhabba din ix-xhieda guramentata misjuba fil-kopja legali tal-lodo li dan it-Tribunal huwa sodisfatt
li Ciantar verament kien taht l-influwenza tal-alkohol u konsegwentement ghandu jaghmel tajjeb ghall-
flejjes imhallsin mis-socjeta attrici fil-proceduri tal-arbitragg hawn fug imsemmija.

Decide

Ghaldagstant, wara li ra d-dokumentazzjoni kollha pprezentata u wara li sema’ lix-xhieda, it-Tribunal
jagta’ u jiddeciedi din il-kawza billi jilga’ t-talbiet kollha tas-socjeta attri¢i u konsegwentement jikkundanna
lill-konvenut ihallasha s-somma ta’ elf u tlett mija u tlieta u erbghin Ewro u tmienja u sittin ¢entezmu
(€1,343.68), bl-imghax li ghandu jigi kkalkulat b’rata mhux oghla mir-rata massima permessa skont il-ligi,
dekorribbli mill-20 ta’ Mejju 2019, sad-data tal-pagament effettiv.

It-Tribunal jikkundanna lill-konvenut ihallas lis-so¢jeta attrici I-ispejjez kollha konnessi mal-ittri ufficjali
relattivi ladarba giet ipprezentata prova tal-ezistenza tal-istess ittri ufficjali.

L-ispejjez tal-kawza jithallsu mill-konvenut.

